
les ouuertures que le canon de Quebec luy auoit
faittes.

La flotte des ennemis n’étoit encore qu'a 6. ou 7.
lieiies de Quebec, quand on a apris que nos Vaiss*.
marchands estoient dans la riuiere. 1'on a enuoié au
deuant d'eux quelques Canots le long des terres pour
les auertir. Le Glorieux, Le St Xauier, et une
fregate sont entrés dans la riuiere du saguenai a 25§
ou 30 lieiies de Quebec du costé du Nord, pour atten-
dre que les Anglois fussent passés. On dit que nos
3 Vaisseaux sortant du saguenai se sont trouués a
I"'emboucheure de cette riuiere a mesme temps que
les Anglois acheuoient de passer: et on admire com-
ment ils n'ont pas esté pris par les Ennemis. On
attribue ce coup a S**. Anne et a St. francois Xauier
a qui I'on sestoit addressé par un veeu expres pour
1'heureuse arriuée de nos nauires.

Vous voies, mon cher pere, que voicy un pais
miraculeux. etcomment n’y trouueroit on pas Dieu
qui s’y fait sentir en tant de manieres si extraordi-
naires? Demandés luy un peu pour moy, sil vous
plaist que je puisse auoir quelque part aux faueurs
quil repand sans cesse sur une infinité de Saints
missionaires et de SS. Ecclesiastiques qui sont icy,
pour que je puisse auec eux croistre de jour en jour
en sa connoissance et en son S'. Amour.

Je suis auec bien du respect et de tout mon cceur

Mon R4. pere
Vostre tres humble et tres
obeissant seruiteur en N. S.
MicHEL GERMAIN DECOUUERT
de la Comp'c. de Jesus.



